
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿՈՏԱՅՔԻ ՄԱՐԶԻ ՊՏՂՆԻԻ ԳՅՈՒՂԱԿԱՆ ՀԱՄԱՅՆՔԻ ՎԱՐՉԱԿԱՆ ՏԱՐԱԾՔՈՒՄ ՔԱՂԱՔԱՇԻՆԱԿԱՆ ԳՈՐԾՈՒՆԵՈՒԹՅԱՆ ՀԱՏՈՒԿ ԿԱՐԳԱՎՈՐՄԱՆ OԲՅԵԿՏՆԵՐ ԱՌԱՆՁՆԱՑՆԵԼՈՒ ՄԱUԻՆ
     
Հիմք ընդունելով «Քաղաքաշինության մաuին» Հայաuտանի Հանրապետության oրենքի 19-րդ հոդվածը, «Էներգետիկայի մասին» Հայաuտանի Հանրապետության  oրենքի 56-րդ հոդվածն և ելնելով էներգետիկայի բնագավառի օբյեկտների, բնակչության և շրջակա միջավայրի անվտանգության ապահովման անհրաժեշտությունից՝ Հայաuտանի Հանրապետության կառավարությունը որոշում է.
1. Հաստատել Հայաստանի Հանրապետության Կոտայքի մարզի Պտղնիի գյուղական համայնքի (այսուհետև՝ համայնք) վարչական տարածքում գազի ստորգետնյա պահեստարանների (ներառյալ՝ գազատարներն ու այլ տեղակայանքները) 138.08 հա ընդհանուր մակերեսով անվտանգության գոտիները, իսկ դրանց սահմաններում ներառված տարածքներն առանձնացնել որպես քաղաքաշինական գործունեության հատուկ կարգավորման օբյեկտներ՝ համաձայն հավելվածի:

2. Սահմանել, որ սույն որոշման 1- ին կետով նշված տարածքներում՝
1) արգելվում է քաղաքաշինական նպատակներով հողoգտագործումը, ճարտարապետահատակագծային առաջադրանքների և շինարարության թույլտվությունների տրամադրումը.

2) սույն կետի 1-ին ենթակետով նշված գործունեության հետ չկապված ցանկացած այլ տնտեսական գործունեությունն իրականացվում է Հայաստանի Հանրապետության կառավարության 2000 թվականի մայիսի 18-ի N 249 որոշմամբ սահմանված պահանջներին համապատասխան:

3. Հայաստանի Հանրապետության էներգետիկայի և բնական պաշարների նախարարին՝ երկամսյա ժամկետում գույքագրել համայնքի վարչական տարածքում գազի ստորգետնյա պահեստարանների (ներառյալ՝ գազատարներն ու այլ տեղակայանքները) անվտանգության գոտիներում առկա հողամասերը, շենքերն ու շինությունները և առաջարկություն ներկայացնել դրանց հետագա կարգավիճակի վերաբերյալ:

4. Հայաստանի Հանրապետության քաղաքաշինության նախարարին՝ համայնքի (բնակավայրի) գլխավոր հատակագծի և գոտիավորման նախագծի մշակման գործընթացը համակարգելու շրջանակներում ապահովել սույն որոշման պահանջներից բխող սահմանափակումները:
5.  Uույն որոշումն ուժի մեջ է մտնում պաշտոնական հրապարակման oրվան  հաջորդող տաuներորդ oրը: 
                               Զեկուցող   ՀՀ քաղաքաշինության նախարար 

                                                                                    Վարդան Վարդանյան
Հ Ի Մ Ն Ա Վ Ո Ր ՈՒ Մ

	1.
	Անհրաժեշտությունը

	
	«Հայաստանի Հանրապետության Կոտայքի մարզի Պտղնիի գյուղական համայնքի վարչական տարածքում քաղաքաշինական գործունեության հատուկ կարգավորման օբյեկտներ առանձնացնելու մասին» Հայաստանի Հանրապետության կառավարության որոշման անհրաժեշտությունը պայմանավորված է` «Հայռուսգազարդ» ՓԲԸ-ի կողմից փաստացի օգտագործվող Պտղնիի գյուղական համայնքի վարչական տարածքում գտնվող գազի ստորգետնյա պահեստարան կայանի, իր 26 պահեստարաններով, գազատարներով և այլ տեղակայանքներով զբաղեցրած տարածքների անվտանգության գոտիների սահմաններում ներառված տարածքներում իրականացվող քաղաքաշինական և այլ տնտեսական գործունեության իրականացման սահմանափակմամբ` «Էներգետիկայի մասին» ՀՀ օրենքի 56-րդ  հոդվածին համապատասխան: 

	2.
	Ընթացիկ վիճակը և խնդիրները

	
	   Քաղաքացիների անվտանգությունն ապահովելու համար անհրաժեշտ է վերոհիշյալ տարածքներում օրենքի պահանջներից բխող սահմանափակումներ ամրագրել տնտեսական գործունեության իրականացման նկատմամբ:
  «Հայաստանի Հանրապետության Կոտայքի մարզի Պտղնիի գյուղական համայնքի վարչական տարածքում քաղաքաշինական գործունեության հատուկ կարգավորման օբյեկտներ առանձնացնելու մասին» ՀՀ կառավարության որոշման նախագիծը ՀՀ կառավարության քննարկմանն է ներկայացվում «Քաղաքաշինության մասին» ՀՀ օրենքի 19-րդ և «Էներգետիկայի մասին» ՀՀ օրենքի 56-րդ  հոդվածներին համապատասխան:
   Առկա է հողամասի սխեման` շրջադարձային կետերի կոորդինատներով` VGS    համակարգում: 

	3.
	Տվյալ բնագավառում իրականացվող քաղաքականությունը

	
	 Բնագավառում իրականացվող քաղաքականությունը` ինժեներական ենթակառուցվածքների զարգացումն ու հանրապետության գազամատակարարման հուսալիության և բնակչության անվտանգության ապահովումն է:

	4.
	Կարգավորման նպատակը և բնույթը

	
	Որոշման նախագծի ընդունման նպատակը գոյություն ունեցող գազի ստորգետնյա պահեստարանների անվտանգության գոտիներում քաղաքաշինական և այլ տնտեսական  գործունեության սահմանափակումն է:

	5.
	Նախագծի մշակման գործընթացում ներգրավված ինստիտուտները և անձիք

	
	ՀՀ քաղաքաշինության նախարարություն, ՀՀ էներգետիկայի և բնական պաշարների նախարարություն, ՀՀ տարածքային կառավարման նախարարություն:

	6.
	 Ակնկալվող արդյունք

	
	Հատուկ կարգավորման օբյեկտների առանձնացմամբ և ՀՀ օրենսդրության պահանջներից բխող սահմանափակումների ամրագրմամբ կապահովվի բնակչության անվտանգությունը Պտղնիի գյուղական համայնքի տարածքում տեղակայված գազի ստորգետնյա պահեստարաններից : 


Տ Ե Ղ Ե Կ Ա Ն Ք
«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿՈՏԱՅՔԻ ՄԱՐԶԻ ՊՏՂՆԻԻ ԳՅՈՒՂԱԿԱՆ ՀԱՄԱՅՆՔԻ ՎԱՐՉԱԿԱՆ ՏԱՐԱԾՔՈՒՄ ՔԱՂԱՔԱՇԻՆԱԿԱՆ ԳՈՐԾՈՒՆԵՈՒԹՅԱՆ ՀԱՏՈՒԿ ԿԱՐԳԱՎՈՐՄԱՆ OԲՅԵԿՏՆԵՐ ԱՌԱՆՁՆԱՑՆԵԼՈՒ ՄԱUԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության Կոտայքի մարզի Պտղնիի գյուղական համայնքի վարչական տարածքում քաղաքաշինական գործունեության հատուկ կարգավորման օբյեկտներ առանձնացնելու մասին» Հայաստանի Հանրապետության կառավարության որոշման  ընդունման կապակցությամբ պետական բյուջեում ծախսերի ավելացման և նվազեցման անհրաժեշտություն չի առաջանում:
Տ Ե Ղ Ե Կ Ա Ն Ք
«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿՈՏԱՅՔԻ ՄԱՐԶԻ ՊՏՂՆԻԻ ԳՅՈՒՂԱԿԱՆ ՀԱՄԱՅՆՔԻ ՎԱՐՉԱԿԱՆ ՏԱՐԱԾՔՈՒՄ ՔԱՂԱՔԱՇԻՆԱԿԱՆ ԳՈՐԾՈՒՆԵՈՒԹՅԱՆ ՀԱՏՈՒԿ ԿԱՐԳԱՎՈՐՄԱՆ OԲՅԵԿՏՆԵՐ ԱՌԱՆՁՆԱՑՆԵԼՈՒ ՄԱUԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ  ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության Կոտայքի մարզի Պտղնիի գյուղական համայնքի վարչական տարածքում քաղաքաշինական գործունեության հատուկ կարգավորման օբյեկտներ առանձնացնելու մասին» ՀՀ կառավարության որոշման ընդունման կապակցությամբ  այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում: 

Ց Ա Ն Կ

«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿՈՏԱՅՔԻ ՄԱՐԶԻ ՊՏՂՆԻԻ ԳՅՈՒՂԱԿԱՆ ՀԱՄԱՅՆՔԻ ՎԱՐՉԱԿԱՆ ՏԱՐԱԾՔՈՒՄ ՔԱՂԱՔԱՇԻՆԱԿԱՆ ԳՈՐԾՈՒՆԵՈՒԹՅԱՆ ՀԱՏՈՒԿ ԿԱՐԳԱՎՈՐՄԱՆ OԲՅԵԿՏՆԵՐ ԱՌԱՆՁՆԱՑՆԵԼՈՒ ՄԱUԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՆԱԽԱՊԱՏՐԱՍՏՄԱՆ ԱՇԽԱՏԱՆՔՆԵՐԻՆ ՄԱՍՆԱԿՑԱԾ ՄԱՐՄԻՆՆԵՐԻ

«Հայաստանի Հանրապետության Կոտայքի մարզի Պտղնիի գյուղական համայնքի վարչական տարածքում քաղաքաշինական գործունեության հատուկ կարգավորման օբյեկտներ առանձնացնելու մասին» ՀՀ կառավարության որոշման  նախագիծը մշակվել է ՀՀ քաղաքաշինության նախարարության կողմից:












